
Abstract 
 
The implementation of Movement Control Order (MCO) due to Covid-19 pandemic have so many implications to most of organization including education 
institution. As a reaction to the situation, most of education institution implement fully online teaching and learning (OT&L). A lot of studies had been 
conducted to identify the effectiveness of OTdanL from various perspectives. The research with same focus and theme among difference respondent may 
produce either same or difference research output. The aim of this research is to identify research output about the implementation of OT&L among 
relevance article which indexed in MyCITE database. To specific the article, a few key words will used; perception, readiness, family, and financial issues, 
technical, motivation, and experience of OT&L. 50 articles were analysed by qualitative method to identify research finding about theme and mentioned key 
word. As a result of analysis, most of respondent facing up with Internet connection and devices which is significant to OT&L. This problem has been 
identified give an impact to readiness, motivation, and experience. Most of finding show that respondents tend to moderate on acceptance, motivation, and 
experience of OT&L due to a few factors; Internet connection, devices, family issues, time management, self-learning, and teaching process. Another 
finding shows that most of respondent tend to have face to face class compared to OT&L. Differences factors was identified had significant impact on 
OT&L implementation and interrelated each other’s. 
 
Keywords: Online teaching and learning, Covid-19 pandemic, Movement Control Order, Student implications 
 
Abstrak 
  
Perintah Kawalan Pergerakan (PKP) disebabkan pandemik Covid-19 mendatangkan pelbagai implikasi kepada banyak pihak termasuk sektor pendidikan. 
Sebagai tindak balas, kebanyakkan institusi pendidikan melaksanakan pengoperasi akademik seperti pengajaran dan pembelajaran secara dalam talian 
(PdPDT). Pelbagai kajian dibuat bagi mengenal pasti pelaksanaan PdPDT dari pelbagai aspek. Kajian dengan tema yang sama (PdPDT) pada fokus dan 
responden berbeza mungkin menghasilkan persamaan atau perbezaan dapatan. Kajian ini bertujuan mengenal pasti dapatan hasil kajian berkaitan 
pelaksanaan PdPDT pada artikel yang tersenarai di pangkalan data MyCITE dengan kata kunci; persepsi, kesediaan, isu teknikal, motivasi, dan pengalaman 
mengikuti PdPDT. Sebanyak 50 artikel dianalisis secara kualitatif bagi mengenal pasti dapatan berkaitan tema dan kata kunci dinyatakan. Analisis 
mendapati majoriti responden menghadapi masalah berkaitan capaian Internet dan peranti. Seterusnya memberi implikasi kepada faktor lain seperti 
kesediaan, motivasi, dan pengalaman. Majoriti dapatan menunjukkan responden sederhana pada penerimaan, motivasi, dan pengalaman atas pelbagai isu; 
capaian Internet, peranti, pengurusan masa, proses pembelajaran kendiri, dan pengajaran. Analisis pengalaman mendapati majoriti responden menyatakan 
pembelajaran bersemuka adalah pilihan utama berbanding PdPDT. Perbincangan mendapati pelbagai faktor yang mempengaruhi PdPDT adalah saling 
berkaitan. Implikasi dan cadangan penambahbaikan PdPDT dinyatakan di akhir kajian.. 
  
Kata kunci: Pembelajaran dan Pengajaran dalam Talian, Covid-19, Perintah Kawalan Pergerakan, Implikasi Pelajar 

1.0  PENGENALAN 
 
Pengisytiharan status pandemik Covid-19 oleh WHO pada 11 Mac 2020 (WHO Director-General, 2020) memberi implikasi kepada rutin 
pergerakan manusia kerana virus Covid-19 mudah tersebar menerusi udara. Oleh itu, penjarakkan fizikal 1 meter disarankan bagi 
mengurangkan risiko jangkitan Covid-19 (WHO, 2020). Sebagai tindak balas, kerajaan Malaysia telah melaksanakan Perintah Kawalan 
Pergerakan Fasa 1 (PKP 1) pada 18 – 31 Mac 2020 yang memberi implikasi pengoperasian dan rutin kepada kebanyakan sektor ekonomi, 
perindustrian, perkhidmatan, sosial, pendidikan, dan keselamatan (Majlis Keselamatan Negara, 2020). 

Institusi pendidikan turut terkesan dengan PKP 1 kerana dibenarkan beroperasi secara minimum dengan aktiviti akademik, 
pentadbiran, dan aktiviti pelajar dibenarkan secara dalam talian sahaja. Situasi ini turut memberi kesan langsung kepada pelajar dari 
pelbagai perspektif, seperti rutin harian dan proses pembelajaran (Aleksander Aristovnik et. al., 2020). 

Perubahan mendadak seperti pelaksanaan pengajaran dan pembelajaran dalam talian (PdPDT) sepenuhnya menuntut daya usaha 
dan komitmen tinggi para pelajar untuk mengikuti pembelajaran secara kendiri (Semiyu Adejare Aderibigbe, et al., 2021; Abdullah 
Alhabeeb dan Jennifer Rowley, 2018; Kumar Raman, et al., 2019). Ini termasuklah memberi tumpuan kepada tiga komponen PdPDT, 
iaitu; alatan, pelajar, dan proses pembelajaran keseluruhan termasuk bahan, aktiviti, dan penilaian (Harun Cigdem dan Mustafa Ozturk, 
2016; Alex Azike Nwankwo, 2015; A. Daveedu Raju, et al., 2019; S.S. Gautam dan Manish Kumar Tiwari, 2016). Sekiranya salah satu 
komponen tidak menepati keperluan, maka pelaksanaan PdPDT kurang berkesan seterusnya mempengaruhi pembelajaran. 
 
 
2.0  LATAR BELAKANG MASALAH 
 
Perubahan mendadak pelaksanaan pengajaran dan pembelajaran secara bersemuka kepada dalam talian sepenuhnya menimbulkan pelbagai 
isu positif atau negatif terutama kepada pelajar. Situasi ini mendorong pihak berkepentingan melaksanakan kajian berkaitan cabaran, 
masalah, dan impak pelaksanaan PdPDT dari pelbagai perspektif; (i) persepsi, (ii) kesediaan, (iii) isu teknikal, (v) motivasi, dan (vi) 
pengalaman. Hasil dapatan kajian mungkin berbeza bergantung kepada fokus kajian dan latar belakang responden. Beberapa persoalan 
boleh ditimbulkan kepada hasil kajian-kajian berkenaan, antaranya; apakah masalah utama pelaksanaan PdPDT? Apakah faktor-faktor 
mendorong pelajar mengikuti PdPDT? Adakah fokus kajian yang sama pada responden berbeza latar belakang memberikan dapatan 
berbeza? Adakah setiap isu saling mempengaruhi atau sebaliknya? Jawapan hasil analisis dapatan kajian-kajian berkenaan memungkinkan 
pembentukan beberapa kesimpulan sebagai panduan penambahbaikan pelaksanaan PdPDT. 
 
3.0  PERNYATAAN KAJIAN 
 
Kajian ini bertujuan mengenal pasti pelaksanaan pengajaran dan pembelajaran dalam talian (PdPDT) dalam kalangan pelajar institut 
pengajian tinggi (IPT)  berdasarkan pendekatan kualitatif iaitu analisis isi kandungan dengan kriteria; (i) persepsi, (ii) kesediaan, (iv) isu 
teknikal, (v) motivasi, dan (vi) pengalaman. Hasil analisis kualitatif dibincangkan bersama bagi mengenal pasti apakah isu utama dalam 
pelaksanaan PdPDT. Seterusnya, beberapa implikasi dinyatakan sebagai cadangan  kajian lanjutan 
 
 
4.0  OBJEKTIF KAJIAN 
 
Berikut adalah objektif yang perlu dicapai di akhir kajian; 

1. Mengenal pasti pendapat pelajar mengikuti PdPDT dari aspek; 
a. Persepsi, 
b. Kesediaan, 
c. Isu teknikal, 
d. Motivasi, dan 
e. Pengalaman mengikuti PdPDT. 

 
2. Mengenal pasti persamaan dan perbezaan dapatan kajian berkaitan pendapat pelajar mengikuti PdPDT berdasarkan latar 

belakang responden. 
3. Cadangan peningkatan pelaksanaan PdPDT berdasarkan perbincangan hasil analisis kajian. 

 
 
5.0  PERSOALAN KAJIAN 
 

Berikut adalah persoalan yang perlu dijawab pada akhir kajian; 
1. Apakah pendapat pelajar pada pelaksanaan PdPDT dari aspek; 

a. Persepsi, 
b. Kesediaan, 
c. Isu teknikal, 
d. Motivasi, dan 
e. Pengalaman mengikuti PdPDT. 

2. Apakah wujud persamaan dan perbezaan dapatan kajian berkaitan pendapat pelajar mengikuti PdPDT berdasarkan latar belakang 
responden? 

 
 
6.0  METODOLOGI KAJIAN 
 
Kajian ini menggunakan pendekatan kualitatif iaitu analisis isi kandungan berdasarkan kriteria ke atas artikel berbentuk laporan kajian 
tinjauan dengan kutipan data dari responden (original research) berdasarkan kata kunci yang merujuk persoalan kajian. Manakala artikel 
berbentuk surat kepada editor (letter to editor), ulasan peristiwa, atau kajian kes tidak dipilih. Semua artikel yang dianalisis adalah 
terindeks dalam pangkalan data MyCITE dengan tema utama berkaitan pengajaran dan pembelajaran dalam talian sepanjang tempoh PKP. 
Berikut adalah kriteria pemilihan artikel di MyCITE bagi kajian ini; 

a. Bahasa Melayu atau Bahasa Inggeris, 
b. Kombinasi kata kunci; pengajaran ATAU pembelajaran ATAU kelas; DAN dalam talian ATAU menerusi Internet; Perintah 

Kawalan Pergerakan, Pandemik, Covid-19. 
c. Lokasi kajian di Malaysia sahaja. 
d. Terbitan artikel antara Disember 2019 hingga Julai 2021. 
e. Taraf institusi kajian dan peringkat pengajian responden diabaikan. 

 
Teknik carian adalah berdasarkan kata kunci pada tajuk artikel di portal MyCITE iaitu portal Pusat Sitasi Malaysia yang mengumpul, 
memantau, dan menyelaras penerbitan jurnal di Malaysia. Antara bidang terangkum dalam MyCITE ialah sains, teknologi, perubatan, sains 
sosial, dan kemanusiaan. Kata kunci yang merujuk skop kajian dimasukkan dalam kotak carian dengan tetapan ‘tajuk’ artikel. Rajah 1 dan 
2 menunjukkan contoh carian ‘Advanced Document Search’, manakala Rajah 3 ialah hasil carian. 
 

 
Rajah 1: Gabungan carian ‘Covid-19’ DAN ‘Pembelajaran’ 

 

 
Rajah 2: Gabungan carian ’Pandemik’ DAN ‘Kelas dalam talian’ 

 

 
Rajah 3: Contoh hasil carian gabungan kata kunci. 

7.0  ANALISIS ARTIKEL 
 
7.1  Analisis Hasil Carian Artikel 
 
Sebanyak 50 artikel diperolehi berdasarkan kombinasi kata kunci (Jadual 1). Seterusnya Jadual 2 menunjukkan bilangan hasil carian artikel 
mengikut tema kajian. Manakala Jadual 3 menunjukkan hasil analisis artikel dari aspek responden dan instrumentasi. 
 

Jadual 1: Hasil Carian Kombinasi Kata Kunci Di MyCITE 

Kata kunci 1* Kombinasi Kata kunci 2* Bilangan Artikel 

Pengajaran ‘dan / atau’ Pembelajaran Dan Covid-19 ATAU Pandemik 27 
Pengajaran ‘dan / atau’ Pembelajaran Dan Dalam talian ATAU Atas talian 24 
Pengajaran ‘dan / atau’ Pembelajaran  Dan Perintah Kawalan Pergerakaan 6 
Pengajaran ‘dan / atau’ Pembelajaran Dan Norma baharu 3 
  Jumlah  50 
* Termasuk dalam Bahasa Inggeris    

 
Jadual 2: Hasil Carian Kata Kunci Tema Pada Tajuk Artikel 

Bil. Tema Pada Tajuk* Bilangan 

1. Kesediaan 8 
2. Cabaran 7 
3. Persepsi 6 
4. Pengalaman atau Pendapat 6 
5. Motivasi 4 
6. Kepuasan 3 
7. Kesan atau Keberkesanan 3 
8. Penerimaan 2 
9. Teknik Pengajaran dan Pembelajaran  1 
10. Refleksi 1 
11. Lain-lain atau Umum 9 
 Jumlah 50 

 
* Termasuk dalam Bahasa Inggeris 

 
Jadual 3: Bilangan Responden 

 
Responden Bilangan 

Kajian tinjauan dengan penglibatan responden 2/50 
Kajian yang tidak menyatakan bilangan responden dengan jelas 1/50 
Kajian yang menyatakan bilangan responden dengan jelas 47/50 

 
7.2  Analisis Demografi Responden (Jantina) 
 
Dari 50 artikel diperolehi, 47 artikel menyatakan dengan jelas bilangan responden terlibat iaitu berjumlah 9868. Analisis seterusnya 
menunjukkan sebanyak 33 dari 47 kajian berkenaan menyatakan bilangan responden mengikut jantina, iaitu 2425 (32.64%) adalah lelaki 
dan 5004 (67.36%) perempuan (rujuk Rajah 4). 
 

 1 2 3 4 5 6 7 8 9 10 

1                     

2                     

3                     

4                     

5                     

            

 
 Jumlah kajian 50 
 Kajian dengan jumlah responden 47 (9868 responden) 
 Kajian dengan jantina responden* 33 (7429 responden) 

 

 

Rajah 4: Bilangan Responden 
 
 
 
 
 
7.3  Analisis Demografi Responden (Lokasi) 

Sejumlah 16 dari 50 kajian didapati membuat tinjauan demografi lokasi responden dengan jumlah responden terlibat seramai 3041 atau 
30.73% dari responden keseluruhan (9868). Rajah 5 menunjukkan lokasi responden; 1862 (61.23%) di bandar (termasuk berada di dalam 
kampus) dan 1179 (38.77%) di luar bandar. 
 

 
* Hanya 16 dari 50 kajian menyatakan demografi (lokasi) responden 

 
Rajah 5: Lokasi Responden 

 
7.4  Analisis Jenis Kajian 
 
Analisis mendapati majoriti 36 (72%) dari 50 kajian adalah tinjauan kuantitatif menggunakan instrumen soal selidik dan diikuti kutipan 
data gabungan kuantitatif dan kualitatif iaitu 5 (10%). Terdapat 2 (4%) kajian berbentuk kualitatif sepenuhnya iaitu secara temubual atau 
soal-separa struktur dan 2 (4%) kajian berbentuk literatur atau keperpustakaan. Analisis turut mendapati 5 (10%) kajian tidak menyatakan 
dengan jelas jenis tinjauan atau bentuk kajian. Ringkasan analisis jenis tinjauan ditunjukkan Rajah 6. 
 

 
Rajah 6: Jenis Kajian 

 
7.5  Analisis Platform Kutipan Data 
 
Analisis platform kutipan data kajian mendapati majoriti menggunakan aplikasi Google Form (23 kajian, 46%). Manakala 7 kajian (14%) 
menggunakan soal selidik atas talian tanpa spesifik platform. Seterusnya 1 kajian sahaja (2%) menggunakan aplikasi telesidang bagi 
temubual. Manakala 19 (38%) kajian lain tidak menyatakan dengan jelas aplikasi kutipan data sepertimana ditunjukkan pada Rajah 7. 
 

 
Rajah 7: Platform Kutipan Data 

7.6  Analisis Institusi Kajian 
 
Institut Pengajian Tinggi Awam (merentasi institusi) dikenalpasti lokasi majoriti kajian iaitu 21 (42%). Ini diikuti politeknik dan sekolah 
menengah kebangsaaan dengan masing-masing 4 (8%) kajian. Analisis juga mendapati sebanyak 3 (6%) kajian melibatkan kolej komuniti. 
Seterusnya sebanyak 2 (4%) kajian melibatkan responden dari institut pengajian tinggi swasta (IPTS) dan juga institut pendidikan guru 
(IPG). Hanya 1 kajian dengan responden adalah guru tadika. Sebanyak 13 kajian tidak menyatakan secara khusus institusi responden. 
Rajah 8 adalah ringkasan analisis lokasi kutipan data kajian. 
 

 
Rajah 8: Institusi Kajian (Lokasi Kutipan Data) 

 
7.7  Analisis Persepsi dan Penerimaan 
 
Persepsi merujuk kepada tanggapan suatu perkara dipengaruhi pengetahuan, pengalaman, atau persekitaran yang mempengaruhi kesediaan 
dan penerimaan. Tiga proses persepsi ialah pemilihan, pengurusan, dan interpretasi (Qiong OU, 2017). Kajian persepsi terhadap PdPDT 
memberikan hasil berbeza mengikut kelompok responden. Vloreen Nity Mathew dan Ellen Chung (2020) mendapati majoriti responden 
bandar dengan capaian Internet berkelajuan tinggi mempunyai persepsi positif. Sebaliknya kajian Wan Noor Hayatie Wan Abdul Aziz et 
al, (2020) mendapati responden institusi pengajian tinggi yang majoriti luar bandar berkecenderungan persepsi rendah dan negatif atas 
faktor; kesukaran berkomunikasi (dalam talian) bagi menyiapkan tugasan dan capaian Internet. 

Seterusnya kajian Muhammad Azri Ali (2021) ke atas responden bandar dan luar bandar berkecenderungan persepsi positif 
kepada kelas (dalam talian) tetapi sederhana pada penyertaan dengan faktor; bahan pembelajaran dan platform digunakan. Kajian Pouline 
C. L. Koh dan Sook Khuan Wong (2021) ke atas pelajar universiti swasta (kawasan bandar) mendapati PdPDT kurang memberi implikasi 
persepsi negatif dengan andaian faktor demografi responden iaitu pelajar universiti swasta yang berkemampuan, capaian Internet, dan 
pemilikan peranti. Seterusnya faktor pendidikan diandaikan mempengaruhi persepsi seperti mana kajian Norhasliza Abdullah (2020) 
mendapati majoriti responden (pelajar institut perguruan) mempunyai persepsi positif kepada aplikasi kegunaan PdPDT. Faktor ketiadaan 
peranti bersesuaian dinyatakan mempengaruhi responden berkecenderungan persepsi sederhana (Nor Aidawati Abdillah dan Mazidah 
Musa, 2021; dan Siti Maziha Mustapha dan Karthiyaini Devarajoo, 2020) termasuk juga faktor jangkaan prestasi, keseronokan, pengaruh 
sosial, dan kondisi kemudahan atau peranti Norliana Omar et al, (2020). Jadual 4 menunjukkan ringkasan analisis persepsi dan 
penerimaan. 

Jadual 4: Analisis artikel persepsi dan penerimaan PdPDT 
 

Kajian Persepsi Responden Faktor 

1. Mathew et al, (2020). Positif Majoriti: Bandar - Kelajuan capaian internet 
2. Muhammad Azri Ali. (2021). Positif Bandar dan luar bandar  - Bahan pembelajaran, platform, sokongan pensyarah 
3. Pouline C. L. Koh dan Sook 

Khuan Wong, (2021) 
Positif Bandar, universiti swasta - Sokongan universiti dan pensyarah 

4. Norhasliza Abdullah (2020) Positif Pelajar IPG (bakal guru) - Kebergunaan dan kesesuaian kandungan kursus 
- Faktor ‘bakal guru’ 

5. Norliana Omar et al, (2020) Positif Pelajar diploma majoriti pekan 
dan luar bandar  

- Jangkaan prestasi, keseronokan, pengaruh sosial, dan situasi 
kemudahan (peranti dan capaian Internet) 

6. Norhafinas Abd Latib et al, 
(2021) 

Positif Pelajar Sijil - Yakin untuk melibatkan diri 
- Minat kepada platform digunakan 
- Medium digunakan 

7. Siti Maziha Mustapha dan 
Karthiyaini Devarajoo (2020). 

Bercampur Pelajar diploma dan degree - Sokongan guru dan platform / alatan. 
- Cabaran teknikal; peranti dan Internet, 
- Kurang interaksi bersemuka 
- Gangguan (distraction) 

8. Nor Aidawati Abdillah dan 
Mazidah Musa (2021). 

Penerimaan 
sederhana 

Pelajar diploma politeknik 
(pelbagai demografi) 

- Pengetahuan ICT dan komputer 

9. Sandra Phek-Lin Sim et al, 
(2020) 

Sederhana 
tinggi 

Pelajar degree dan diploma, 
majoriti bandar 

- Peningkatan kemahiran (Bahasa Inggeris) 
- Semangat (enthusiasm) 
- Keberkesanan kendiri dan kepuasan 

10. Wan Noor Hayatie Wan 
Abdul Aziz et al, (2020) 

Negatif Majoriti: Luar bandar - Komunikasi dalam talian bagi menyiapkan tugasan 
- Capaian Internet 

7.8 Analisis Kesediaan 
 
Faktor kesediaan sederhana dikenalpasti mempunyai perkaitan dengan pengaruh motivasi (keluarga), kaedah pembelajaran, dan interaksi 
dengan pensyarah (Abdul Aziz Ishak dan Aida Zuraina Mir Ahmad Talaat, 2020). Seterusnya pelbagai kajian menunjukkan tahap 
kesediaan adalah sederhana disebabkan faktor; capaian Internet (Norbaiti Tukiman et al, 2020), motivasi kendiri (Hartyni Mastor et al, 
2021), kemahiran teknologi (Wei Boon Quah et al, 2021), pengetahuan dan kemahiran mengikuti PdPDT (Nor Aidawati Abdillah dan 
Mazidah Musa, 2021), ketidak selesaan persekitaran dan kurang kemudahan (Kok Kean Hin, 2020), dan perlukan masa untuk 
menyesuaikan diri (Abdul Aziz Ishak dan Aida Zuraina Mir Ahmad Talaat, 2020). Analisis juga mendapati pelajar perempuan dan pelajar 
sarjana muda lebih bersedia berbanding lelaki dan pelajar diploma (Ellen Chung et al, 2021), walaupun Norhafinas Abd Latib et al, (2021) 
mendapati tidak terdapat perbezaan kesediaan mengikut jantina (Norhafinas Abd Latib et al, 2021).  

Sebaliknya, jika capaian Internet baik termasuk kondisi peranti, maka kesediaan adalah tinggi (Fadzliyah Hashim et al, 2020; dan 
Norhafinas Abd Latib et al, 2021). Dari aspek aplikasi dan alatan, majoriti responden bersedia dan menerima (QRoziyaliney Muhammad et 
al, 2021) yang mungkin dipengaruhi faktor generasi pelajar terbiasa dengan aplikasi digital. Selain itu, situasi PdPDT yang berbentuk 
kendiri (self-directed) mempengaruhi kesediaan pelajar (Fadzilah Abdol Razak dan Nor Rashidah Paujah @ Ismail, 2021) termasuk faktor 
pendapatan keluarga (Norhafinas Abd Latib et al, 2021). Bagaimana pun, situasi pandemik menyebabkan pelajar ‘terpaksa’ bersedia 
mengikuti PdPDT (Badariah Duai dan Nurfaradilla Mohd Nasri, 2021). 
 
7.9  Analisis Isu Capaian Internet dan Peranti 
 
Hasil analisis 50 artikel mendapati antara masalah utama mengikuti PdPDT adalah capaian Internet. Terdapat 18 artikel menyatakan 
capaian Internet sebagai isu utama yang dikategorikan kepada; kelajuan, kelebaran jalur, liputan, dan kestabilan. Jadual 5 menyenaraikan 
dapatan berkaitan masalah capaian Internet.  
 

Jadual 5: Masalah Capaian Internet dan Impak Ke Atas Proses PdPDT (Pelajar) 
 
 

Kajian Masalah / Isu 

  
1. Sandra Phek-Lin Sim et al, (2020) 
2. Siti Aisyah Ibrahim dan Khadijah Abdul 

Razak (2021) 
 

 

Masalah kewangan membeli kuota data secukupnya 
 

1. Tay Yang Lian dan Chin Jing Ru (2020) 
2. Norbaiti Tukiman et al, (2020) 
3. Siti Aisyah Ibrahim dan Khadijah Abdul Razak (2021) 
4. Bani Hidayat Mohd Shafie (2020) 
5. Rofizah Mohammad (2020) 
6. Nur Syafiqah Hussin et al, (2020) 
7. Nor Shela Saleh et al, (2020) 

 
 

Capaian perlahan, lemah, tidak stabil, dan kurang liputan  

1. Aileen Farida Mohd. Adam et al, (2020) 
2. Fadzilah Abdol Razak dan Nor Rashidah Paujah @ Ismail (2021) 
3. Noor Hasimah M Yacob et al, (2020) 
4. Nor Aidawati Abdillah dan Mazidah Musa (2021) 
5. Siti Azura Abu Hassan et al, (2021) 
6. Nurien Hidayu Muhamad Rusly et al, (2021) 

 

Gangguan teknikal kepada capaian Internet  
 

  
 

Jadual 6: Impak Masalah Capaian Internet 
 

Kajian Impak 
 

1. Vloreen Nity Mathew dan Ellen Chung (2020) 
 

Sebahagian pelajar berkecenderungan mengikuti kelas bersemuka selepas tempoh PKP 
disebabkan masalah capaian Internet 
 

1. Norazrina Ag-Ahmad (2020). 
 

 

Sukar mengikuti pembelajaran di rumah akibat masalah capaian Internet. 

1. Mohamad Quzami An-Nuur dan Shahrunizam 
Sulaiman (2021 

2. Muhammad Azrin Abu Bakar dan Nurfaradilla 
Mohamad Nasri (2021 

3. Lim Zi Hoe et al, (2020) 
 

Masalah capaian Internet kalangan pensyarah 

Jadual 7: Masalah Peranti Bagi Mengukuti PdPDT 
 

Kajian 
 

Isu / Masalah 

1. Sandra Phek-Lin Sim et al, (2020). 
 

 

Pelajar perlu berkongsi peranti 

1. Aileen Farida Mohd et al, (2020) 
2. Mohamad Quzami An-Nuur dan Shahrunizam 

Sulaiman (2021) 
3. Fadzilah Abdol Razak, dan Nor Rashidah Paujah @ 

Ismail. (2021). 
4. Noor Hasimah M Yacob et al, (2020) 

 

Pelajar menghadapi masalah dengan peranti seperti ketiadaan peranti, kurang sesuai, 
dan peranti bermasalah 

 
Selain itu, masalah berkaitan peranti bagi mengikuti PdPDT seperti telefon pintar dan komputer bimbit turut dikenal pasti (rujuk Jadual 7). 
Isu teknikal dinyatakan dikenal pasti mempengaruhi faktor-faktor lain seperti persepsi, kesediaan, motivasi, dan pengalaman. 
 
7.10  Analisis Motivasi 
 
Analisis menunjukkan tahap motivasi responden kepada PdPDT berkecenderungan sederhana disebabkan faktor; kurang bersedia, kurang 
interaksi pensyarah dan rakan, kuota Internet, platform dan aplikasi digunakan, kesediaan, dan penyesuaian PdPDT (Hartyni Mastor et al, 
2021; Ahmad Faisal Mahdi et al, 2020; dan Abdul Aziz Ishak dan Aida Zuraina Mir Ahmad Talaat, 2020). Turut dikenal pasti wujud 
perkaitan signifikan antara tahap motivasi dengan mengikuti PdPDT sendiri (Mohd Tajudin Md Ninggal et al, 2021; dan Abdul Aziz 
Ishak dan Aida Zuraina Mir Ahmad Talaat, 2020) manakala pelajar perempuan lebih bermotivasi berbanding pelajar lelaki (Mohd Tajudin 
Md Ninggal et al, 2021). Antara perkara utama mempengaruhi motivasi ialah capaian Internet dan kesediaan peranti (Hartyni Mastor et 
al, 2021; dan Nor Shela Saleh et al, 2020). Faktor ‘pengaruh motivasi’ mungkin disebabkan isu capaian Internet dan kondisi peranti yang 
disokong dapatan sama dari kajian lain. Ketidakselesaan atau ‘tidak biasa’ kepada platform e-pembelajaran (Abdul Aziz Ishak dan Aida 
Zuraina Mir Ahmad Talaat, 2020) serta kemahiran e-pembelajaran (Mohd Tajudin Md Ninggal et al, 2021) antara faktor yang 
mempengaruhi motivasi. Selain isu teknikal dan kemahiran, faktor ketidakstabilan emosi disebabkan beberapa perkara (Mohd Tajudin Md 
Ninggal et al, 2021) dan juga pengaruh rakan (Hartyni Mastor et al, 2021) dikenalpasti memberi kesan motivasi pelajar.  

Seterusnya faktor persekitaran seperti keluarga dan kediaman memainkan peranan termasuk isu; konflik keluarga (Siti Aisyah 
Ibrahim dan Khadijah Abdul Razak, 2021; dan Mohamad Quzami An-Nuur dan Shahrunizam Sulaiman, 2021), kurang sokongan keluarga 
(Noor Hasimah M Yacob et al, 2020), serta ibu bapa kurang bersedia membantu anak mengikuti PdPDT (Muhammad Azrin Abu Bakar 
dan Nurfaradilla Mohamad Nasri , 2021). Selain itu, turut dikenal pasti ialah isu persekitaran rumah (Mohamad Quzami An-Nuur dan 
Shahrunizam Sulaiman, 2021; Fadzilah Abdol Razak dan Nor Rashidah Paujah @ Ismail, 2021; dan Siti Azura Binti Abu Hassan et al, 
2021), dan sukar membezakan batasan masa keluarga dan belajar (Aileen Farida Mohd. Adam et al, 2020). Berkaitan itu, pelajar 
menyatakan sukar menguruskan masa walaupun pada pembelajaran tidak serentak (Vloreen Nity Mathew dan Ellen Chung, 2020; 
Aileen Farida Mohd. Adam et al, 2020; Mohamad Quzami An-Nuur dan Shahrunizam Sulaiman, 2021; dan Noor Hasimah M. Yacob et al, 
2020). Fleksibiliti masa PdPDT dilihat kurang membantu dengan sebahagian responden menyatakan masih wujud kekangan masa 
pembelajaran (Nurien Hidayu Muhamad Rusly et al, 2021).  

Beberapa cadangan dikemukakan oleh pelajar bagi membantu meningkatkan motivasi mengikuti PdPDT; memanjangkan masa 
tugasan (Pouline C. L. Koh dan Sook Khuan Wong, 2021), galakkan pengajar (Vincent Chan dan Nur Iylia Syafiqah Abdul Malik, 2020), 
pelaksanaan kuliah secara tidak segerak (Norul Naim Makhtar et al, 2021), dan bentuk pengajaran lebih jelas dan kreatif (Vincent Chan 
dan Nur Iylia Syafiqah Abdul Malik, 2020). 
 
7.11  Analisis Pengalaman dan Pendapat Pelajar 
 

Jadual 8: Analisis pengalaman dan pendapat pelajar 
 

Kajian Responden Pengalaman atau pendapat 

Ellen Chung et al, (2020) Pelajar diploma dan degree; 
bandar dan luar bandar  

Kesediaan dan pengalaman sederhana disebabkan;  
- kawalan dan pembelajaran kendiri,  
- keberkesanan interaksi maya,  
- capaian Internet, dan  
- memahami kursus  

Vloreen Nity Mathew dan Ellen 
Chung (2020). 
 

Pelajar diploma dan degree; 
bandar dan luar bandar 

Positif kepada PdPDT disebabkan;  
- inisiatif pensyarah kepada pengajaran asynchronous, 
- platform dan aplikasi digunakan seperti YouTube, Gooogle Apps, dan 

WhatsApp 
 
Pengalaman sederhana disebabkan;  
- kelajuan Internet, 
- kekangan bajet, dan 
- pengurusan masa kendiri 

Vincent Chan dan Nur Iylia 
Syafiqah Abdul Malik (2020). 

Majoriti pelajar diploma dan 
minoriti degree, 

Sederhana dan kurang selesa disebabkan;  
- inisiatif pensyarah kepada pengajaran, memudahkan tugasan, kepelbagaian 

peranan, motivasi dan interaksi 
Rofizah Mohammad (2020) Pelajar degree; majoriti di Pengalaman baik dipengaruhi;  

bandar  
 

- capaian Internet berkelajuan tinggi, 
- plaform digunakan 
- pelajar cenderung memilih asynchronous video 
Pengalaman sederhana dipengaruhi;  
- capaian Internet berkelajuan sederhana, 

Norul Naim Makhtar et al, (2021) - Pelajar sekolah menengah, 
 

Positif disebabkan;  
- faktor subjek (fizik), 
- pengajaran asynchronous, 

Nur Syafiqah Hussin et al, (2020) - Pelajar diploma, Pelajar seronok kepada PdPDT tetapi tidak memilih untuk meneruskannya atas 
faktor; capaian Internet, interaksi, kefahaman, dan pengurusan kendiri 

Siti Maziha Mustapha dan 
Karthiyaini Devarajoo (2020) 

- Pelajar diploma dan degree, Positif disebabkan;  
- sokongan pensyarah,  
- fleksibeliti masa (tugasan), 
- bahan pembelajaran pelbagai, 
- pensyarah menggalakan interaksi dan penyertaan kelas 
 
Cabaran utama ialah masalah teknikal, capaian Internet, dan kurang interaksi 
fizikal 

 
 
Analisis dalam Jadual 8 mendapati pengalaman pelajar mengikuti PdPDT adalah sederhana secara keseluruhan dari pelbagai aspek. Kajian 
oleh Ellen Chung et al, (2021), Vloreen Nity Mathew dan Ellen Chung (2020), Vincent Chan dan Nur Iylia Syafiqah Abdul Malik (2020), 
Rofizah Mohammad (2020), Norul Naim Makhtar et al, (2021), Nur Syafiqah Hussin et al, (2020), dan Siti Maziha Mustapha dan 
Karthiyaini Devarajoo (2020) mendapati majoriti responden kurang cenderung meneruskan pembelajaran secara dalam talian sepenuhnya, 
atau cenderung pembelajaran fizikal dengan majoriti menyatakan Internet sebagai isu utama. Sebaliknya, terdapat kajian menunjukkan 
responden positif kepada PdPDT atas faktor; pembelajaran bahasa yang tiada amali fizikal (Tay Yang Lian dan Chin Jing Ru, 2020) dan 
sokongan baik pensyarah (Muhammad Azri Ali, 2021; dan Noor Hasimah M Yacob et al, 2020). Pengalaman PdPDT boleh ditingkatkan 
dengan cara; rakaman video kuliah (Ng Set Foong et al, 2021; dan Nur Syafiqah Hussin et al, 2020) dengan keutamaan disampaikan oleh 
pensyarah dan kurang 15 minit, pembelajaran tidak segerak (Norul Naim Makhtar et al, (2021), suasana pembelajaran kreatif, arahan 
tugasan yang ringkas, dan motivasi dari pensyarah (Vincent Chan dan Nur Iylia Syafiqah Abdul Malik, 2020), penggunaan aplikasi 
bersesuaian (QRoziyaliney Muhammad et al, 2021) dan sokongan teknikal dari institusi (Siti Maziha Mustapha dan Karthiyaini Devarajoo, 
2020). Berdasarkan analisis pengalaman, secara keseluruhan pengalaman pelajar pada aras sederhana dengan pelbagai isu, sebaliknya 
boleh ditingkatkan dengan pelbagai cara, antaranya peranan aktif pensyarah dan kreativiti pengajaran.  
 
 
8.0  PELAKSANAAN PdPDT KALANGAN PENGAJAR ATAU PENSYARAH 
 
Kajian turut mengenal pasti pelaksanaan PdPDT dalam kalangan pengajar. Kajian oleh Che Azizan et al, (2020) mendapati majoriti 
pengajar mempunyai pandangan positif dan bersedia melaksanakan PdPDT menggunakan bahan pengajaran digital. Walaupun demikian, 
kajian lain mendapati tahap pengetahuan dan kemahiran teknologi melaksanakan PdPDT masih rendah (Che Azizan et al, 2020; dan Ang 
Sher Ryn dan Sandaran S. C, 2020). Ini ditambah dengan masalah teknikal seperti; capaian Internet (Mohamad Quzami An-Nuur dan 
Shahrunizam Sulaiman, 2021; Muhammad Azrin Abu Bakar dan Nurfaradilla Mohamad Nasri, 2021; dan Lim Zi Hoe et al, 2020), 
interaksi dan komitmen pelajar serta persekitaran rumah (Mohamad Quzami An-Nuur dan Shahrunizam Sulaiman, 2021). Pengajar turut 
menyatakan kesukaran mengajar secara praktikal bagi subjek seperti bacaan Al-Quran apatah ditambah kurangnya maklumbalas pelajar 
(Siti Aisyah Ibrahim dan Khadijah Abdul Razak, 2021). Bukan itu sahaja, responden secara individu juga menyatakan mempunyai masalah 
interaksi rakan sekelas (Nor Shela Saleh et al, 2020). Antara faktor mungkin menyumbang kepada permasalahan interaksi ini ialah bahasa 
Inggeris (Sandra Phek-Lin Sim et al, 2020), bentuk interaksi (segerak/tidak segerak) dan kurangnya kekuatan mental kalangan pelajar 
(Zulkifli Md Yunus dan Dicky Wiwittan Toto Ngadiman, 2021). Antara dicadangkan sebagai mengurangkan masalah ini ialah penglibatan 
aktif dan sokongan pensyarah (Muhammad Azri Ali, 2021; dan Siti Maziha Mustapha dan Karthiyaini Devarajoo, 2020), dan 
mengutamakan komunikasi tidak segerak semasa PdPDT (Norul Naim Makhtar et al, 2021) seperti rakaman kuliah (Ellen Chung et al, 
2021; Ng Set Foong et al, 2021; dan Nur Syafiqah Hussin et al, 2020). 
 
 
9.0  PERBINCANGAN DAN KESIMPULAN 
 
9.1  Perbincangan Dan Kesimpulan: Kesediaan Dan Penerimaan 
 
Analisis mendapati majoriti responden sederhana bersedia dan menerima PdPDT atas faktor; capaian Internet, pemilikan peranti, literasi 
teknologi, persekitaran responden, bentuk PdPDT yang kendiri, kurang interaksi (pensyarah dan rakan), isu keluarga, serta pelaksanaan 
PdPDT yang mendadak. Sebaliknya, kesediaan didapati meningkat jika capaian Internet, peranti, dan aplikasi berfungsi dengan baik. 
Faktor generasi berliterasi teknologi dan pendapatan keluarga mampu mempengaruhi kesediaan.  

Kajian di Indonesia mendapati tahap kesediaan adalah sederhana disebabkan faktor hampir sama iaitu motivasi dan kawalan 
kendiri (Wulanjani, A. N. dan Indriani, L. 2021), kekangan teknologi dan bahasa (Fadilla, Firda et al, 2021), kekangan teknikal dan 
kewangan (Atqo Akmal et al, 2021). Kajian seterusnya mengaitkan kesediaan PdPDT dengan faktor lain; peranan guru, sokongan 
keluarga, pengurusan kendiri, dan isu teknikal (Farah Naz Makhduma dan Afifa Khanamaa, 2021), kesedaran pembelajaran dan dan 
motivasi (Mabrur, Iskhaki Andre Muhammad et al, 2021), lokasi dan jurang digital (Arnab Kundu dan Tripti Bej, 2021), demografi dan 
bidang pengajian (Adams. Donnie et al, 2021), status ekonomi dan kadar penembusan Internet (Grebennikova, V. M. et al, 2021), 

pendekatan integratif dalam eko-sistem akademik dalam talian sepenuhnya (Anggun Resdasari Prasetyo et al, 2021), dan platform 
digunakan (Y. Wang et al, 2021). 

Perbincangan mengenal pasti tiga faktor utama mempengaruhi kesediaan PdPDT; luaran, dalaman (individu), dan teknikal. 
Faktor luaran merujuk persekitaran individu seperti keluarga, kewangan, suasana rumah, peranan pensyarah pada pengajaran, dan interaksi 
rakan. Manakala faktor dalaman cenderung kepada motivasi, pengurusan kendiri, dan keyakinan diri. Faktor teknikal adalah capaian 
Internet, perkakasan, dan aplikasi. Dapatan-dapatan ini terdapat persamaan walaupun berbeza latar belakang kajian. Ini mencadangkan satu 
kerangka kerja pembelajaran dalam talian seterusnya 
 
9.2  Perbincangan Dan Kesimpulan: Motivasi 
 
Faktor kurang bersedia, interaksi pensyarah-pelajar, isu teknikal, dan platform pengajaran dinyatakan mempengaruhi motivasi mengikuti 
PdPDT. Analisis menunjukan faktor individu ditambah persekitaran rumah dan suasana keluarga berperanan penting mempengaruhi 
motivasi. Kajian oleh M. Aras dan O. Wulandari (2021) mendapati ketiadaan interaksi langsung dan 'keberadaan individu' memberi kesan 
motivasi. Seterusnya, kepelbagaian kaedah pengajaran dan penggunaan aplikasi dikenal pasti meningkatkan motivasi seperti; strategi 
pedagogi, sokongan pensyarah, dan penekanan kebergunaan (Phuong, Thi Thanh Huyen, 2022), kaedah pembelajaran flipped dan jigsaw 
(Haftador, A.M. et al, 2021), penggunaan aplikasi interaktif Kahoot!! (Miguel Martín-Sómer et al, 2021), interaksi interaktif, rekabentuk 
antara-muka (seperti permainan), dan perkaitan isu semasa dengan pembelajaran (Rahm A-K et al, 2021) dan pendekatan kelestarian sosial 
(socially sustainable) atau interaksi menyeluruh dalam ekosistem akademik (Kulikowski, K. et al, 2021).  

Perbincangan mendapati motivasi banyak dipengaruhi persekitaran ketika mengikuti PdPDT. Namun demikian, motivasi boleh 
ditingkatkan terutamanya dengan peranan pengajar mempelbagaikan kaedah pengajaran menggalakan interaksi sosial menggunakan 
aplikasi interaktif 

 
9.3  Perbincangan Dan Kesimpulan: Pengalaman Dan Pendapat 
 
Kesediaan, penerimaan, persepsi, dan penggunaan membentuk pengalaman pelajar mengikuti PdPDT. Analisis mendapati pengalaman 
responden terbahagi kepada positif (baik) dan sederhana (perlu ditingkatkan). Isu teknikal (Internet dan perkakasan), interaksi dan 
komunikasi (maya), kaedah pengajaran termasuk inisiatif pensyarah, platform dan bahan pembelajaran dikenal pasti mempengaruhi 
pengalaman sederhana. Namun demikian, faktor yang sama dinyatakan memberi pengalaman positif. 

Kajian lain menunjukkan pengalaman positif pelajar dipengaruhi pelbagai perkara; fleksibeliti PdPDT dan penawaran sumber 
pembelajaran (Suhartini Syukri dan Fitryani Fitryani, 2022), dan faktor P&P seperti isi kandungan, pedagogi, dan hasil pembelajaran (P. 
Mirko et al, 2022). Manakala pengalaman sederhana disebabkan oleh; rangkaian Internet dan kos langganan terutama pelajar pendalaman 
(Suhartini Syukri dan Fitryani Fitryani, 2021), kurang interaksi pengajar – pelajar (Shauny Seynhaeve et al, 2022; R. A. Nugroho et al, 
2020), tempoh masa (peperiksaaan), capaian Internet, literasi ICT, dan sokongan teknikal (Majola MX dan Mudau PK, 2022). Tinjauan 
pendapat responden oleh Miyoshi. N. et al, (2022) mencadangkan pelajar memerlukan pengetahuan dan kemahiran khusus berkaitan 
PdPDT sebagaimana kelas fizikal bagi meningkatkan pengalaman PdPDT 
 
9.4  Perbincangan Dan Kesimpulan: Persepsi 
 
Hasil analisis persepsi boleh dikategorikan kepada; positif dan negatif. Antara faktor menyumbang kepada kecenderungan positif adalah 
bentuk pengajaran menggabungkan serentak (sync) dan tertangguh (async), platform digunakan, kesesuaian penilaian (atas talian), dan 
pengurusan bahan pembelajaran. Manakala persepsi negatif dipengaruhi isu teknikal, persekitaran, keluarga, dan pengajaran. Adakah 
dapatan ini selari dengan kajian di luar perspektif tempatan? 

Tinjauan kajian luar negara mendapati situasi hampir sama dapatan kajian ini. Beberapa faktor dikenal pasti mempengaruhi persepsi 
pelajar kepada PdPDT ialah; video tutorial dalam pengajaran (N. Luwes dan L. van Heerden, 2021), sikap pengajar, infrastruktur (ICT), 
format peperiksaaan, dan ketidaksesuaian subjek amali secara dalam talian (S. Habib dan T. Parthornratt, 2021), kesesuaian aplikasi 
dengan keperluan subjek (R. A. Nugroho, 2020), dan pengajaran segerak dan tertangguh (N. Gazepidis dan V. Paliktzoglou, 2021). 
Bagaimana pun, persepsi negatif terhadap PdPDT wujud atas faktor; kekangan teknikal (bekalan elektrik), capaian Internet, dan kesukaran 
interaksi dengan pensyarah (H. Alaidaros et al, 2021). 

Perbincangan mendapati persepsi pelajar banyak dipengaruhi proses pengajaran yang juga boleh ditingkatkan menerusi kaedah 
pengajaran seterusnya meningkatkan penerimaan kepada PdPDT. Ini menunjukkan pensyarah perlu mempelbagaikan kaedah pengajaran 
secara kreatif bagi mewujudkan persepsi positif, meningkatkan pengalaman, dan keberkesanan PdPDT. 
 
9.5  Perbincangan Dan Kesimpulan: Faktor Teknikal 
 
Faktor teknikal iaitu capaian Internet dan pemilikan peranti dinyatakan sebagai isu utama mempengaruhi responden mengikuti PdPDT 
yang turut merangkumi masalah berkaitan; liputan, kestabilan rangkaian, kelajuan, dan peranti kurang mencapai spesifikasi diperlukan.  

Dapatan ini berbeza dengan hasil tinjauan mendapati kadar penembusan Internet bagi isi rumah Malaysia adalah 91.7% dengan 
pemilikan telefon bimbit 98.6% (Jabatan Perangkaan Malaysia, 2021). Seterusnya Buku Maklumat Statistik (Suruhanjaya Komunikasi dan 
Multimedia, 2020) menunjukkan kadar langganan selular mudah alih secara purata melebihi 110% bagi 100 penduduk Malaysia. Sekiranya 
faktor lokasi dan Telco diambil kira, maka tinjauan OpenSignal antara Jun – Ogos 2020 dan Ookla pada September 2021 menunjukkan 
setiap Telco mempunyai kelajuan dan kestabilan berbeza mengikut segmentasi dan lokasi (Hardik Khatri, 2020; Speed Test by Ookla, 
2021). Faktor lain dikaitkan dengan capaian Internet ialah lokasi responden dan status kewangan. Bagi responden di bandar dan tiada 

masalah kewangan, mungkin tiada isu capaian Internet, sebaliknya berbeza bagi responden di luar bandar ditambah masalah kewangan. 
Situasi ini selari dengan Abdul Halid Abdullah (2020) iaitu kualiti capaian Internet dan jenis peranti adalah faktor utama keberkesanan dan 
kepuasan pelajar kepada PdPDT. Seterusnya program digitalisasi masyarakat turut menyatakan terdapat isu liputan rangkaian, kelajuan, 
dan pemilikan peranti (Jabatan Perangkaan Malaysia, 2021). 

Perbincangan mendapati terdapat perbezaan antara dapatan kajian ini dan tinjauan literatur dari segi capaian dan kelajuan Internet. 
Ujian capaian dan kelajuan oleh Telco dan agensi mungkin menggunakan peranti berspesifikasi tinggi, dalam tempoh singkat, di lokasi 
tertentu, dan penggunaan minimum. Manakala pelajar mungkin  menggunakan peranti pelbagai spesifikasi, tempoh pembelajaran lama, 
pelbagai lokasi, kawasan ‘sesak rangkaian’, dan menjalankan pelbagai aplikasi serentak. Perkara ini dicadangkan menyumbang kepada 
pelbagai isu teknikal menganggu PdPDT.     
 
 
10.0  KESIMPULAN 
 
Perintah Kawalan Pergerakan (PKP) secara mendadak serta situasi pandemik Covid-19 menyebabkan pelaksanaan PdPDT dalam keadaan 
institusi, pensyarah, dan pelajar ‘kurang bersedia’. Pelaksanaan PdPDT pada peringkat awal mungkin motivasi disebabkan ‘sesuatu yang 
baru’ dan fleksibiti pembelajaran di rumah. Namun selepas jangka masa panjang ditambah isu lain dan tiada ‘suasana kampus’ memberi 
pengalaman pembelajaran sederhana. Ini seterusnya boleh dikaitkan dengan dapatan kajian dan perbincangan literatur yang mendapati 
majoriti responden ‘berkecenderungan dan berpengalaman sederhana’ kepada PdPDT. Tiga faktor utama dikenal pasti saling 
mempengaruhi; individu, persekitaran (termasuk pengajaran), dan teknikal.  

Faktor individu seperti kelemahan pengurusan masa, kurang pengetahuan pembelajaran kendiri, dan kurang motivasi dikenalpasti 
boleh ditingkatkan menerusi sokongan keluarga dan pensyarah. Seterusnya kekangan teknikal boleh dikurangkan menerusi pendekatan 
kreatif yang mengambil kira situasi pelajar. Permasalahan dikenal pasti dalam kajian ini dicadangkan sebagai cetusan latar belakang kajian 
lanjutan bertujuan penambahbaikan PdPDT dan pembelajaran hibrid. Sebagai contoh, kaedah pembelajaran refleksi kendiri boleh 
diperkenalkan bertujuan mengurangkan kebergantungan pelajar kepada rangkaian Internet dan peranti sepenuhnya. 

Kajian mendapati pihak berkepentingan seperti kerajaan, institusi pengajian, pensyarah, dan keluarga signifikan membantu 
mempertingkatkan persekitaran dan pengalaman PdPDT walaupun pembelajaran bersemuka mula dilaksanakan. Seterusnya 
penambahbaikan perlu dilaksanakan pada keseluruhan ekosistem akademik negara bagi tujuan kecemerlangan pembangunan potensi 
individu sebagaimana hasrat Falsafah Pendidikan Negara. 

 
 
11.0  IMPLIKASI DAN CADANGAN KAJIAN LANJUTAN 
 
Kajian mengenal pasti terdapat kelemahan perlu diperbaiki bertujuan penambahbaikan berterusan sistem pendidikan negara. Didapati 
capaian Internet merupakan isu utama seterusnya memberi implikasi ‘sederhana’ atau ‘kurang baik’ kepada pelaksanaan PdPDT 
keseluruhan. Proses naik taraf infrastruktur Internet memerlukan perbelanjaan tinggi oleh Telco dan penglibatan kerajaan dalam tempoh 
panjang. Berkaitan itu, isu pemilikan peranti turut dikenal pasti signifikan deangan status kewangan keluarga. Oleh itu, bantuan kerajaan 
dan sokongan institusi diperlukan, namun memerlukan kos tinggi. 

Oleh itu, penyelesaian bukan teknikal dicadangkan. Antaranya penambahbaikan proses pengajaran, pelaksanaan pembelajaran, dan  
persediaan individu pelajar ke arah pembelajaran kendiri secara fleksibel, pengurusan masa, dan menangani cabaran keluarga. Pihak 
universiti menerusi kepakaran akademik dicadangkan melaksanakan kajian berdasarkan permasalahan pelaksanaan PdPDT dalam tempoh 
PKP. Tumpuan kajian seperti proses pengajaran dan kaedah pembelajaran yang kurang memerlukan sokongan peranti. Sebagai contoh, 
penggunaan aplikasi WhatsApp bagi pembelajaran kolaboratif. Pensyarah juga dicadangkan mempelbagaikan bentuk pengajaran, bahan 
dan aktiviti pembelajaran serta kaedah penilaian bagi menarik minat pelajar. Hasil kajian turut memberi implikasi kepada institusi untuk 
semakan kurikulum dan silibus kursus kepada lebih fleksibel. 

Seterusnya kajian berkaitan faktor kemanusiaan seperti emosi, kecerdasan spiritual, dan psikologi turut dicadangkan. Selain itu, 
dicadangkan kajian pembangunan kemahiran insaniah pada mengikuti PdPDT seperti pengurusan masa, pembelajaran kendiri, pengurusan 
emosi, dan menangani konflik keluarga. Implikasi dan cadangan dinyatakan adalah persediaan berdasarkan pengalaman pandemik untuk 
menghadapi situasi tidak dijangka pada masa depan. 

